
SEKRETI I SUKSESIT
Të dashur miq, a doni të jeni të sukseshëm? 

Patjetër që po. Atëherë, ata që duan të jenë 
të suksesshëm, për ta përjetuar këtë kënaqësi, 
gjithmonë i vënë vetes qëllim: suksesin në çdo 
gjë. Të jesh i suksesshëm do të thotë të dish, 
të tregosh aftësinë se mund t’ia dalësh dhe të 
fitosh vlerësimin dhe dashurinë e mësuesve dhe 
të të afërmve. 

Për të arritur këtë qëllim, duhet çdo gjë të 
programohet sipas tij, si, p.sh.: gjumi, orari i 
ngrënies, detyrat e shtëpisë, loja me shokët etj. 
Nuk është aq e vështirë të bësh planifikimin për 
të arritur suksesin, por duhet bërë një planifikim 
i shëndetshëm dhe i ekuilibruar.

Ata që synojnë, me të vërtetë, të jenë të suk-
sesshëm, nuk mund të flenë gjatë, sepse vazhdi-
misht mendojnë të bëjnë mësimet apo të lexojnë 
ndonjë libër. Edhe gjumi është një nevojë ashtu 
si edhe ushqimi, por orari i tij nuk duhet të jetë 
më shumë ose më pak se 7-8 orë në ditë. Dhe... 
dita ka 24 orë. Nëse 8 orë ia ndajmë gjumit, na 
mbeten 16 orë. 8 orë i harxhojmë në shkollë 
dhe gjatë kthimit në shtëpi. Kështu që na mbe-

Emine Tashgetiren

ten edhe 8 orë të tjera. Nëse 2-3 orë nga këto i 
kalojmë duke mësuar, me lejen e Zotit do të jemi 
të suksesshëm në të gjitha mësimet.

Po si do t’i kalojmë 5 orët e mbetura? Së pari, 
duhet t’i kushtojmë kohë dhe rëndësi pastërtisë 
vetjake... Krehjes së flokëve... Pastrimit të dhë-
mbëve... Rregullimit të dhomës, shtratit, raftit... 
etj. Pastaj duhet t’i thoni nënës: “Nënë, i bëra 
të gjitha mësimet. Nesër do ta mbaj vazhdimisht 
dorën lart. Edhe dhomën time e rregullova. A ka 
ndonjë gjë tjetër që mund të bëj?”

Dikush nuk ka dëshirë të bëjë asnjë punë në 
shtëpi dhe duke menduar “Të mësoj më shumë, 
që të jem më i suksesshëm”, nuk rregullon as 
dhomën dhe as vë në vend rrobat e tij. Ndërsa 
nënat, ngaqë duan që fëmijët e tyre të mësojnë sa 
më shumë, vazhdojnë t’i bëjnë me shumë dëshirë 
të gjitha punët e shtëpisë. Nuk u ngarkojnë fëmi-
jëve të tyre asnjë detyrë dhe u thonë: “Mjafton të 
mësosh shumë, dhe të bëhesh nxënës i mirë!”

Por, a është e shëndetshme kjo? Jo, nuk ësh-
të... Akoma nuk kam parë ndonjë nxënës të 
suksesshëm, që ia rregullon dhomën dhe shtratin 

nëna. Ata fëmijë që ia lënë nënës punët, që në 
fakt duhet t’i bëjnë vetë, nuk mund të mësojnë 
as edhe një orë, sepse merren me gjëra të pa 
dobishme.

Shikojeni orën dhe vini re se sa kohë iu merr 
pastërtia vetjake dhe rregullimi i gjërave tuaja! 
Mua më duket se nuk iu merr më shumë se një 
orë. Kujtoni edhe një herë si ishte planifikimi ynë 
i kohës... Po e përsërisim...:

8 orë gjumë,
8 orë koha në shkollë,
3 orë mësimet dhe detyrat e shtëpisë,
1 orë pastrim dhe rregullim.
Mbeten 4 orë. Kohë kjo që mund ta kaloni 

duke biseduar e duke u argëtuar me familjen, 
shoqërinë dhe të afërmit... Si thoni?..

Të dashur miq, mos harroni se sukses do të 
thotë ecuria e mirë në mësime dhe si dhuratë 
marrja e vlerësimit të mësuesve, të familjes dhe 
të të afërmve.

Po ashtu i suksesshëm duhet të jesh edhe në 
pastërti dhe rregull. Në marrëdhënie me shokët 

e shoqet. Suksesi dhe lumturia në çdo fushë të 
jetës është e lidhur vetëm me një gjë: Zemra 
jonë duhet të jetë e lidhur me Allahun... Ndër-
sa ato, që e forcojnë më së shumti këtë lidhje, 
janë namazi dhe lutjet. Në namazet dhe lutjet 
tona ne jemi bashkë me Allahun Teala dhe Ai 
na ndihmon që ne t’ia dalim në të gjitha punët 
dhe veprat tona.

Allahu na jep urdhra dhe i do ata që kanë 
sukses. Ndërsa Pejgamberi (a.s.), është bërë she-
mbulli më i mirë për ne me veprat e tij. Sikur 
edhe ne t’i ngjanim atij duke treguar sukses në 
punët tona...

Vallë, është e pamundur të jesh punëtor e i suk-
sesshëm, të ndjesh se Allahu të do, të përjetosh 
gëzimin e ndjekjes së shembullit të Pejgamberit, 
të fitosh vlerësimin e të gjithëve? Nuk është e 
pamundur... Mjafton që t’i ndiqni rregullisht këto 
rregulla të arta...

Mirë mbetshi miqtë e mi të shtrenjtë!...

Alketa Dervishaj

Të gjithë i kemi parë ata fëmijët e vegjël, të 
cilët shesin në rrugë. Dikush çakmakë, dikush 
gazeta, dikush cigare. Oti ishte një djalosh i 
vogël, i cili shiste çadra.

Ai rrinte në një cep të saj dhe thoshte me 
zë të lartë:

-Blini çadra magjike! Blini çadra magjike!
Fëmijët e vegjël tërhiqeshin nga këto fjalë. 

Ata, ca nga kureshtja dhe ca nga kokëfortësia, 
tundnin këmbët në mes të rrugës dhe i de-
tyronin prindërit t’ua blinin një, patjetër.

-Çfarë kanë të veçantë këto çadra? – e pyes-
nin kalimtarët shitësin e vogël.

-Me këto mund të fluturosh, - u përgjigjej ai 
me një ton bindës.

-Dëgjo, se në qoftë se nuk fluturojmë me 
këto, e ke punën pisk pastaj, - i thoshin ata.

Një ditë, ndërsa binte një shi i rrëmbyer, 
dy djem pak më të mëdhenj ndaluan para tij 
të inatosur.

-Ti na mashtrove, - i thanë ata, - çadrat tona 
nuk fluturojnë.

Ia morën të gjitha çadrat që kishte dhe duke 
u tallur, ua shpërndanë kalimtarëve që kalonin 

aty pranë.
Oti u mërzit aq shumë, sa filloi të qante. 

Po tani ku do t’i gjente lekët për të ushqyer 
familjen e tij?

Por pikërisht në atë moment, ndodhi një 
çudi. Njerëzit, të cilët mbanin të hapura çad-
rat e tij, filluan të fluturonin. Pak nga pak, 
ata u ngjitën lart në qiell. Ishte një udhëtim 
i mahnitshëm. Të gjithë filluan të argëtohe-
shin. Mjaftonte që ata të hapnin çadrën dhe 
ngriheshin në qiell, mjaftonte ta mbyllnin dhe 
uleshin në tokë.

Dy djemtë që i morën çadrat Otit, mbetën 
të habitur. Ata i kërkuan menjëherë falje, i 
premtuan se do t’ia mblidhnin sërish çadrat që 
i kishin shpërndarë. Por, askush nuk e ktheu 
më mbrapsht. Ata e paguan shumë shtrenjtë 
djaloshin e vogël.

Oti nuk e kishte më të nevojshme të shis-
te çadra në rrugë. Me lekët që fitoi atë ditë, 
ndërtoi një fabrikë të madhe në të cilën pro-
dhonte çadra për dimër dhe verë, për të gjitha 
moshat.

- tregim -

Agim Deva 

Zonja e livadheve
Në livadh na del

e vogla bletë,
në gjethe t’njoma

herë ulet,
dhe në mesditë,

kur bëhet nxehtë,
me buzë të vogla

i puth lulet.

Aguliçja
me pesë fletë,
më e bukura

lulet në fushë,
me gjithë gaz
e përshëndet:

-Mirë se erdhe,
oj bletushë!..

shkon te vjollca
për vizitë,

rrugës ndalet
dhe në behar,
për pushime
s’do me ditë,

pos1 kur ngopet
me nektar.

Thonë i ka
dy krahët t’artë,
thonë se fëmijët
i do pa masë,

prandaj në hoje,
kur bën mjaltë,
zgjoi mbushet
sa nuk plas.

1. Vetëm

Ejyp Akjyz

Një ditë dhelpra dinake shkon te bleta pu-
nëtore. Bleta, si gjithmonë, ishte e zënë me 
punë. 

-Përshëndetje motër e dashur, me duket se 
qenke e zënë, - i tha me një zë tallës.

Bleta nuk i dha përgjigje, por vazhdoi punën 
e vet. 

-Kam dëgjuar ca fjalë... Më duket se do të 
zgjidhet mbreti i pyllit..., - i tha përsëri dhelpra.

Bleta, përsëri, nuk foli. 
-Luani, ngaqë është i moshuar, nuk mund 

ta vazhdojë më punën e tij. Ai i pret të gjitha 
kafshët e shpendët nesër në breg të lumit. 
Sorrat e kanë shpërndarë lajmin në tërë pyllin. 
Si ka mundësi që nuk e ke dëgjuar? – i foli për 
të tretën herë dhelpra.

Mbreti i pyllit
Bleta vazhdoi të punonte. Kur pa që bleta 

nuk i ktheu përgjigje, dhelpra u mërzit dhe 
iku.

Të nesërmen në mëngjes, bleta dëgjoi zërat 
e disa sorrave, të cilat lajmëronin për takimin 
me luanin, në breg të lumit. 

“Dhelpra nuk paska gënjyer. Shumë gjëra 
di ajo!..” – tha me veten e saj bleta, dhe kur 
ofroi koha e drekës, u nis drejt bregut të lu-
mit. Gjatë rrugës u përshëndet me shumë 
kafshë, me lepurin, urithin, gjarprin... Të gjithë 
kafshët vraponin drejt lumit. Ishte një ngjarje 
shumë e rëndësishme, do të zgjidhej mbreti 
i ri i pyllit. 

- përrallë -

Luani priste ardhjen e kafshëve. ... Kur dielli 
preku majën e qiellit, kafshët kishin ardhur të 
gjitha. Mbreti luan ishte i qetë. 

-Mirë se keni ardhur miq! – nisi të fliste me 
zë të butë. Ju e dini arsyen pse ju kam thirrë 
këtu. Fatkeqësisht unë jam plakur shumë dhe 
kam frikë se nuk do të mund t’ju ruaj siç duhet, 
prandaj, mendoj se është e udhës që t’u hap 
rrugën të rinjve. 

Kafshët u gëzuan shumë për lajmin e lua-
nit. 

-Kam dëshirë të dëgjoj mendimet tuaja, - 
tha luani e qëndroi në pritje.

Kafshët u përfshinë nga një gumëzhitje e 
menjëherëshme. Secili fliste sipas kokës së tij.

-Flisni me radhë, sepse nuk iu kuptoj dot, - u 
tha luani i qetë.

U dha fjalën të gjithëve që të flisnin me ra-
dhë. Të gjithë thoshin të njëjtën gjë: ‘Luani 
kishte të drejtë, mbreti duhej ndryshuar’. Kur 
i erdhi radha bletës, të gjithë të pranishmit 
mbajtën qetësi.

-Zhu-zhu, nuk më pëlqen, që mbledhja është 
mbajtur në orarin e drekës, sepse, ne bletët 

kemi pikun e punës. Më mirë të mbahej pas-
dite. 

Disa kafshë filluan të talleshin me vullne-
tin e tepërt të bletës punëtore. Luani i bëri 
të gjithë të heshtnin, dhe i kërkoi bletës të 
vazhdonte fjalën e saj. 

-Secili duhet të bëj atë që i takon. Bleta du-
het të bëj mjaltë, pula të bëj vezë... Unë jam e 
kënaqur nga drejtësia e mbretit të pyllit. 

Disa kafshë u revoltuan nga fjalët e bletës. 
Ndërsa Luani dëgjoi edhe mendimet e kafshë-
ve të tjera. 

-Kafshët diskutuan. Dhanë mendimet e 
tyre, - ndërhyri Luani. Tani duhet të zgjedhim 
kandidatin më të mirë. 

Të gjitha kafshët dolën për të folur me ra-
dhë. Secila kafshë, që merrte fjalën, mendonte 
se nuk kishte kandidat më të përshtatshëm 
se vetë ai. Luani i dëgjonte me vëmendje...Ble-
ta ishte e fundit që mori fjalën...

-Kush jam unë që të meritoj një post të ti-
llë? Zhu-zhu, kush jam... Unë mbledh mjaltë, 
dhe shëroi kafshë, shpendë e njerëz. Ky është 
posti im... 

Luani, që tashmë i kishte dëgjuar të gjithë 
mendimet e kafshëve, tha që duhet të bëhe-
shin zgjedhja të lira. U shpjegoi menjëherë 
rregullat e zgjedhjes. Secili do të shkruante 
emrin e kandidatit për të cilin dëshironte të 
votonte në një zarf të mbyllur dhe do ta hidhte 
në një kuti të caktuar për zgjedhjet. Luani nuk 
do të shkruante, ai do ta thoshte votën e vet 
me zë të lartë. Të gjithë i pranuan këto kushte 
dhe votimi filloi...

Procesi i votimit zgjati deri në mbrëmje. 
Të gjithë ishin shumë kuresh-
tarë për përfundimin e 
zgjedhjeve. Pa humbur 
shumë kohë filluan 
nga numërimi i vo-
tave. Për habinë e 
të gjithëve secili 
kishte votuar, 
përsëri, për ve-
ten. Çdo kandi-
dat kishte ma-
rrë vetëm nga 
një votë. Zarfi 
i fundit, që u 
hap, ishte ai 
i bletës. Për 
cilin kishte 
votuar vallë ajo, 
që ishte kundra 
mendimit të kafshëve 
të tjera? Të gjithë mbajtën 
frymën. Vlera e bletës me të ci-
lën talleshin të gjithë ishte rritur njëmijë herë. 
Për kë kishte votuar vallë ajo?.. U hap zarfi dhe 
u lexua vota. Bleta kishte votuar për luanin.

Habi, zhgënjim dhe kuriozitet... Pylli po je-
tonte një çast që do të shënohej në histori. 
Edhe lumi kishte reshtur së rrjedhuri nga ku-
rioziteti i madh që kishte. Çfarë do të ndodh-
te tani? Të gjithë shikuan nga Luani. Ai ishte 
i fundit që do të votonte. Luani do t’i jepte 
një votë më shumë njërit prej kandidatëve që 
ishin në barazim dhe do ta bënte mbret të ri 

të pyllit. Luani vazhdonte ta ruante qetësinë 
e tij. 

-Ai që e shikon veten të denjë për t’u bërë 
mbret, le të dalin mbi urë. – foli si luan Luani. 
Më pas unë do të them emrin e kandidatit që 
kam zgjedhur. 

Të gjithë kafshët hipën mbi urë. Vetëm bleta 
nuk iu afrua urës. 

-Vota ime shkon për kafshën që mori votën 
e bletës..., - tha më në fund ai.

Akoma pa mbaruar fjalët luani, u dëgjua 
një kërcitje e fuqishme në 

urë. Gjithë ato kaf-
shë e kishin përku-

lur urën. Ajo nuk i 
mbajti dot. Kaf-
shët u munduan 
që të vraponin 
larg saj dhe në 
këtë përpjekje 

ato shtypnin 
njëra-tjetrën. 
Asnjë kafshë 
nuk arriti që 
të shpëton-
te nga ura që 
u rrëzua me 

furi. Të gjithë 
ranë në lumë. 

Luani kishte da-
shur të kuptonte se 

cila nga kafshët ishte e 
kënaqur me jetën e vet dhe cila prej 

tyre ishte e pakënaqur. Ai kishte dashur të 
provonte se, cilat kafshë ishin egoiste. Mbreti 
e dinte shumë mirë që ura ishte e vjetër. Ajo 
me zor mbante katër kafshë e jo më një bata-
lion. Të gjitha kafshët, përveç bletës punëtore, 
ranë në këtë kurth. Ambicia e tepërt i dërgoi 
ato drejt vdekjes. Mes qindra kafshëve vetëm 
bleta shpëtoi. Bleta punëtore, mjaltëëmbël 
dhe e thjeshtë. 

Një herë e një kohë, një djalë i ri, si të gjithë të tjerët, donte të martohej. Kur ia shprehu 
familjes këtë dëshirë, babai i tha: “Sigurisht që mund të martohesh bir, por së pari duhet 
të më sjellësh një monedhë floriri, të cilin ta fitosh me djersën e ballit.” Djaloshi buzëqeshi 

kundrejt fjalës së babait të tij, sepse kjo iu duk një kërkesë e lehtë.

Të nesërmen me një krenari 
të madhe djali ia solli babait 

monedhën që i kërkoi. Babai pa 
thënë asgjë, e hodhi monedhën në 

lumin afër shtëpisë. 

Djali e pa njëherë me habi 
vendin ku ra monedha e artë, 

pastaj u kthye nga babai dhe i tha: 
“Tani mund të martohem 

apo jo baba!”

Babai tundi kokën në formë 
mohimi dhe iu përgjigj: “Jo, bir! 
Unë të thashë të më sillje një 

monedhë floriri, të cilën ta fitoje 
me djersë, por ti atë monedhë nuk 

e ke fituar vetë.”

Hysejin Shekerxhiler

Djaloshi në të vërtetë, 
nuk e kuptoi se si e kishte zbuluar 
babai, që monedhën nuk e kishte 

fituar me punë. E vërteta ishte se 
ai ia kishte marrë borxh një shoku. 

Të nesërmen ia mori nënës një 
monedhë borxh dhe shkoi përsëri 

t’ia çonte babait. 

Babai e mori monedhën dhe përsëri e hodhi në lumë. Djali i tha sërish 
i habitur: “Nuk po e kuptoj se, pse po e bën këtë baba, por tani ta 

solla monedhën e florinjtë dhe mendoj se mund të martohem, apo jo?” 
Babai edhe këtë herë nuk i dha leje të birit të martohej dhe i tha: 

“Edhe këtë monedhë nuk e paske fituar me punë!”

Pas kësaj ndodhie, djaloshi mendoi gjatë. 
Nëse edhe nesër do të merrte monedhë 
borxh, babai do ta hidhte sërish në lumë 
dhe kështu nuk do të martohej kurrë. 

Prandaj vendosi të gjente një punë dhe ta 
fitonte monedhën duke punuar.

Kaluan ditë dhe më në fund djali 
erdhi te babai për t’i dhënë 
monedhën që kishte fituar.

Si gjithmonë babai u bë gati ta hidhte 
monedhën në lumë, kur një dorë e 
shpejtë i kapi krahun. Ishte djali 

që u vërtit dhe i tha: “Jo baba! Atë 
monedhë nuk mund ta hedhësh, sepse 
kam punuar me ditë të tëra për ta 
fituar dhe akoma më dhemb kurrizi!”

Babait iu duk një buzëqeshje, që ia 
shndriti fytyrën. Ai ia hodhi të birit 

dorën mbi sup dhe i tha: “Tani mund të 
martohesh, biri im! Sepse e ke kuptuar 
vlerën e kësaj monedhe për fitimin e së 
cilës ke derdhur djersë dhe besoj se 

do ta harxhosh ashtu siç duhet.”

Si mund të flenë kuajt në këmbë?

Kuaj shtrihen shumë rradhë. Vetëm kur janë të 
sëmurë ose kur janë duke lindur. Kuajt mund të 
qëndrojnë në këmbë me ditë të tëra dhe mund të 
ecin pa u ndalur. Ato munden që t’i kyçin këmbët 
dhe të flenë në këmbë. Kuajt ndjehen më mirë kur 
janë në këmbë dhe harxhojnë më pak energji. Kjo 
ndodh për shkak të trupit të madh që kanë, i cili 
i bën që të kenë probleme me frymëmarrjen, kur 
janë shtrirë.

Pse na rrudhen duart pas dushit?

Në qoftë se i lëmë duart për një kohë të gjatë në 
ujë, ndodh një proces që quhet osmozë. Uji kalon 
nga një zonë me përqendrim më të madh te një zonë 
me përqendrim më të vogël. Ai futet nën lëkurë dhe 
kërkon të gjejë vend aty, por për mungesë vendi, 
lëkura rrudhet.

Pse kuzhinierët përdorin kapela 
aq të çuditshme?

Si fillim duhet të kuptojnë që kuzhinierët janë të detyruar që 
të mbajnë diҫka në kokë, në mënyrë që të mos u bien flokët në 
ushqim. Ndërsa arsyeja e përdorimit të disa kapelave me majë 
cilindrike është e ndryshme. Siç dihet kuzhinat janë ambiente me 
temperatura të larta. Një kapelë e tillë e madhe bën të mundur që 
ajri brenda saj të qarkullojë lirshëm dhe të mos e bëj kuzhinierin 
të djersijë. Ndërkohë që kuzhina është një vend shumë aktiv dhe 
e mbushur me persona me veshje të njëjta, prandaj kryekuzhinieri 
përdor një kapelë pak më të gjatë se të tjerët në mënyrë që të 
dallohet lehtësisht.



Para disa ditësh dola në treg 
me mamin. Aty takuam vajzën e 

fqinjit, Zyhranë. Dukej e mërzitur. 
Pasi folëm pak, na tha se ishte ze-

mëruar me shoqen e tonë të klasës, 
Aishen.

E di që të zemërohesh me dikë është 
tortura më e madhe që mund të heqësh. 

Nëse ajo me të cilën je zemëruar është 
shoqja më e ngushtë, kjo është edhe më 
e rëndë.

Mësuesja na tha se ishin zemëruar për një 
shkak të parëndësishëm. Nga inati që kishin, 

asnjëra nuk kishte menduar të pajtohej. Unë u 
mërzita shumë që ato ishin zemëruar me njëra-
tjetrën.

Të nesërmen nuk durova dot më shumë e 
shkova te Aishja.

“Aishe, pajtohu me Zyhranë, të lutem! Dje e 
pashë në dyqan dhe dukej shumë e mërzitur. 
Mendoj se ajo dëshiron të pajtohet me ty, por 
nuk mund të ta thotë. Lëre inatin dhe hidhe ti, 
hapin e parë. Merr një dhuratë të vogël dhe 
shko tek ajo. Do të shohësh se nuk do të pe-
ndohesh, por përkundrazi do të jeni edhe më 
të lumtura. Jeta nuk kalohet kështu 
e zemëruar!” 

Pasi më dëgjoi, Aisheja 
u zhyt në mendi-
me. Të nesërmen 
shkoi te Zyhra-
ja. E përqafoi 
fort, fort 
dhe... u 
pajtuan.

Kur i pashë të dyja dorë për dore, u gëzova 
shumë. Atë çast më erdhi në mendje diçka:

‘Sikur në çdo lagje të formohej Shoqata për 
pajtimin e të zemëruarve. Këtë shoqatë ta drej-
tonin njerëzit më zemërmirë të lagjes. E, pasi 
të formohej..., po të zemëroheshin dy shokë, 
një tjetër të shkonte dhe të njoftonte atje... Me-
njëherë punonjësit vullnetarë do të provonin të 
gjitha mënyrat e mundshme dhe do t’i pajtonin 
këta të zemëruarit.

Sa bukur do të ishte t’i pajtosh dy të zemë-
ruar, qofshin këta të vegjël apo të rritur dhe t’ua 
kthesh sërish lumturinë! Sepse dëgjoj gjëra për 
të cilat nuk u besoj dot veshëve. Për shembull, 
kam dëgjuar se ka njerëz, të cilët janë zemëruar 
para tre vitesh dhe akoma nuk janë pajtuar.

Besoj se po të ekzistonte një shoqatë e tillë dhe 
të punonte natë e ditë për të pajtuar nje-
rëzit e zemëruar, do të dëgjonim 
më pak nga këto ngjar-
je të dhimbshme. Nëse 
në të ardhmen do të 
formohet një shoqatë 
e tillë, unë do të jem 
pjesëtarja e parë vull-
netare.’

ShoQaTa PËR PajTiMin 
e TË ZeMËRUaRve 

Sulejman R. Jazëxhëllar

Symejra Degirmenxhi

Në sipërfaqen e tokës jetojnë më 
shumë se 100.000 lloje fluturash. 

Flutura vjen në jetë si vemje e 
vogël. Ajo kalon disa faza përpara 
se të kthehet në një flutur të bukur 

shumëngjyrëshe. Më pas ajo fillon të 
fluturojë nga lulja në lule.

Trupi i fluturës është i mbuluar 
me pulla ngjyra - ngjyra. Madhësia 

e flatrave ndryshon sipas llojit të 
fluturës. Disa lloje nuk kanë flatra 

fare, kurse në disa lloje mangësia e 
flatrave vërehet vetëm tek femrat. 

Te fluturat që thithin nektarin, pjesa e 
gojës është në formë zorre. 
 Në kohën, kur nuk përdoret 

kjo zorrë, mbështillet  në pjesën e 
poshtme të kokës.Fluturat përdorin disa metoda për 

t’u mbrojtur nga gjallesat e tjera. 
Ato zgjedhin gjithmonë zonat me 

gjelbërim. 

Kur ndiejnë rrezik, fluturat 
qëndrojnë pa lëvizur në degën 
e një peme, duke u dukur si një 

pjesë e asaj dege. Ndërsa disa lloje 
fluturash, në shikim të parë mund të 
ngatërrohen lehtësisht me gjethe të 
thara. Flatrat e tyre përmbajnë çdo 
hollësi të gjetheve, duke krijuar një 

maskim perfekt.

Fluturat thithin nektarin e luleve. Këtë 
gjë ato e bëjnë me anë të këmbëve 
të tyre. Organet e të shijuarit i kanë 

të vendosura në këmbë. Ato e 
kontrollojnë lëngun e luleve me anë të 
këmbëve. Kur kjo shije u pëlqen, ato 

zgjaten për ta thithur lëngun.

Në bazë të aktivitetit të tyre, fluturat 
ndahen në dy grupe: fluturat e natës 
dhe fluturat e ditës. Fluturat e natës 

kanë trup të rëndë dhe të trashë, ato 
fluturojnë gjatë muzgut ose natës. 
Antenat e tyre janë të holla dhe të 

mprehta. Disa lloje i kanë antenat të 
shpeshta dhe të holla saqë duken si 
krehër. Në përgjithësi kanë ngjyra të 

errëta. Fluturojnë shpejt. Në krahasim 
me fluturat e llojit tjetër ato fluturojnë 
më shpejt por më pak. Kur ndodhen 
në rrezik, tufa e fluturave ndahet në 

drejtime të ndryshme për t’u bashkuar 
me kalimin e rrezikut.

Fluturat e ditës pushojnë natën dhe 
fluturojnë ditën. Trupi i tyre është i hollë 
dhe i lehtë. Maja e antenave është e 
rrumbullakët. Flatrat i kanë të bukura 
dhe të stolisura. Fluturojnë ngadalë. 
Kur vendosen në një vend, i mbajnë 

krahët lart. E kundërta ndodh me 
fluturat e natës, të cilat kur ndalohen 

diku i mbyllin krahët mbi vete në formë 
çatie ose i lënë krejtësisht të hapura. 

Sigurisht që ky rregull nuk është i njëjtë 
për të gjithë fluturat.

Vemjet kane tre palë sy dhe 2 deri në 5 
këmbë të barkut. Goja e tyre ka funksion 

përtypës. Në buzën e poshtme ato 
kanë gjëndër  që sekreton mëndafsh. 
Vemjet hanë shumë dhe e ndërrojnë 
lëkurën 4 ose 5 herë. Kur arrijnë një 

peshë mesatare, ato ndërtojnë strehë 
mëndafshi për veten. Gjatë kohës 
që janë në strehën e  mëndafshit 

ato kalojnë në fazën e quajtur pupa 
(krizalidë). Pas një periudhe ato kthehen 
në flutura, por nuk fillojnë të fluturojnë 

menjëherë, sepse kanë nevojë të presin 
për pak orë derisa damarët e flatrave 
të mbushen me gjak dhe të forcohen. 
Jetëgjatësia e fluturave të rritura varion 
prej 24 orësh deri në 1-2 muaj.  Fluturat 
që jetojnë për një periudhë më të gjatë 
(disa stinë) e kalojnë dimrin në gjumë 

ose emigrojnë në vende më të ngrohta.

Shumimi i fluturave bëhen me vezë. 
Format e vezëve të fluturave janë 

gjysmë-sferë, sferë, cilindër dhe bosht. 
Fluturat-femra i vendosin vezët në 
pemë dhe largohen. Disa prej tyre 
i vendosin vezët njëra mbi tjetrën 

duke krijuar një kullëz të vogël.  Disa 
flutura i mbulojnë vezët me disa qime, 

që këpusin nga trupi duke formuar 
një mbulesë të mirë për vezët. Vezët 
që detyrohen të presin gjatë dimrit 
janë të mbuluara me një guaskë të 
fortë të quajtur: ‘korion’. Larvat që 
dalin nga veza quhen vemje.  Në 

përgjithësi ato e kalojnë dimrin brenda 
lëvozhgës. Në pranverë ato fillojnë që 
ta prishin lëvozhgën derisa arrijnë që 
të dalin jashtë. Fluturat-femra janë të 

kujdesshme që t’i lënë vezët në vende, 
ku ka ushqim për vemjet e vogla.

skenë. Buzëqeshi e blegëriu: “Sa bukur vra-
pon! Më bukur e më shpejtë se ato delet e 
ngathëta!” I pëlqeu shumë ujku. Mendoi se 
ishte argëtues dhe se i ngjante shumë atij. 
Filloi të hidhej e të luante nga gëzimi. 

Ujku e dinte se delet do ta vinin re dhe 
se ato, do të shpërndaheshin para se ai të 
arrinte te livadhi. Meqë nuk ishte shumë i 
uritur, nuk u sul në fillim drejt tyre. Kur pa 
qengjin e vogël, nuk diti çfarë të bënte: të 
habitej apo të gëzohej. Iu afrua dhe i tha:

“Përshëndetje qengj!”

“Përshëndetje! Ë ë, si quhesh ti?”

“Ha ha ha! Si quhem?! Qenke shumë sha-
kaxhi, more qengj! Unë quhem ujk. Të gjithë 
ikën. Ti pse je akoma këtu?!”

“Ti më ngjan aq shumë, saqë doja të njihe-

Ishte një ditë e bukur vere. Bari i gjelbër, 
cicërimat e zogjve dhe melodia e përroit të 
rrëmbyeshëm shoqëronte blegërimat e de-
leve. Një qengj i bukur që vihej re menjëherë 
në mes të kopesë, hante dy-tre tufa bari 
dhe bashkohej në blegërima. Atij i pëlqente 
shumë të luante, të vraponte dhe të rrotu-
llohej në livadh. Ndërsa delet e tjera ecnin 
dhe lëviznin shumë ngadalë. Asnjëra nuk 
ishte e shpejtë si ai.

Atë ditë ndodhi ndryshe nga ditët e tjera. 
Papritur delet përqark filluan të vraponin 
me shpejtësi dhe u bë një rrëmujë e madhe. 
Qengji i bukur u habit dhe tha me vete: “Du-
het të shoh se çfarë po ndodh!”

E ngriti sa mundi kokën dhe pa se, nga 
shumë larg drejt kopesë, po vinte një ujk. 
Qengji, po e shikonte për herë të parë këtë 

Vahide Akman

- fabul -

shim.” – i tha qengji.
“ Ha ha! A je i sigurt se të ngjaj?” – pyeti 

ujku.
“Po, jam shumë i sigurt. Delet janë shumë 

gjumashe dhe shoqëria me to është shumë 
e mërzitshme. A bëhemi shokë bashkë?”

Ujku, ngaqë kurrë nuk kishte pasur një 
shok që t’i besonte dhe ta vlerësonte kaq 
shumë, e pranoi miqësinë me qengjin. Qengji 
ynë dhe ujku shëtitën së bashku për ditë 
me radhë. Vrapuan aq shumë, saqë qengji 
i vogël u lodh dhe u shtri të flinte. Ndërsa 
ujkun e kishte marrë uria. Kur e pa qengjin 
ashtu të shtrirë dhe të qetë, mendoi ta 
hante. Sapo iu afrua dhe do ta kafshonte 
në kofshë, qengji u zgjua. Kur pa se ujku po 
e shikonte egërsisht atë sikur të shihte 
ushqim, u tremb pakëz. Ujku menjëherë u 
tërhoq. Sikur... i vinte turp. 

“Ik nga këtu! Largohu nga unë! Unë mund 
të të lëndoj.” – i bërtiti ujku.

Qengji akoma nuk po e kuptonte arsyen se, 
përse ujku po sillej në atë mënyrë, sepse ai 
kurrë nuk mund të mendonte si një ujk. Ujku 
nuk duroi më dhe i bërtiti sërish:

“A nuk po më dëgjon? Ik të thashë! Ik dhe 
bëhu shok me delet!”

Qengji e shikonte i habitur, ndërsa ujkut 
po i sosej durimi. Më në fund ujku, të cilit i 
ishin errësuar sytë nga uria, iu sul qengjit, 
e kafshoi dhe u spraps. Pastaj ulëriti:

“ Ne nuk mund të jemi shokë! Ik, përndry-
she do të të ha!”

Qengji i vogël u largua duke tërhequr zvarrë 
këmbën e plagosur. Me lotët që i rridhnin 
nga sytë për naivitetin që tregoi, e kuptoi 
se ujku dhe qengji nuk mund të ishin shokë. 
Edhe sikur të bëheshin të tillë, shoqëria e 
tyre nuk do të zgjaste shumë. Prandaj nuk 
duhet kurrë të mashtrohemi nga pamja e 
jashtme.

Siç thotë edhe Pejgamberi (a.s.): Njeriu 
duhet të bëjë shumë kujdes, kur zgjedh një 
shok.

Qengji e kuptoi qëllimin e ujkut, vetëm kur 
u plagos. Uroj që ju fëmijë t’i ruani miqësitë 
tuaja më të bukura pa u plagosur asnjëhe-
rë...

1.
Era fryn e degët tund,

Një kapelë diku e humb...

Pa kapelë gjyshi mbeti,
Si e qysh, ç’të bëjë i shkreti?

Te një degë u ndal kapela,
Se aty e hodhi era...

Por te dega një zog rrinte,
Pa kapelën, trembur rrinte...

Dhe iu duk fole e re...
Zogu tha: - Kam ku të fle!

Hidhet hopla disa herë,
U lazdrua në kapelë.

2.
Ofshan gjyshi, trupin mbledhë,
S’mund të blej të tillë kapelë...,

Se të vogël ka pensionin,
(më të madh do t’ia uronim!)

E kërkoi, dot nuk e gjeti,
Pa kapelë koka i mbeti...

Udhën merr... Pyet në dyqan,
Se mos vallë kapela mban?..

- Mos kërko, kapelë nuk gjen!
Një të vockël gjyshi blen...

Gjysma e kokës, jashtë i rri,
Kujton borën, erë dhe shi...

I menduar, pa buzëqeshje,
Udhën merr ngadalë në heshtje...

Kur një zog e përshëndeti,
Ëmbël, gjyshi buzëqeshi...

- Gjysh, o gjysh, a më ndihmon...
Zogu nis edhe tregon...

Si e qysh kapelën gjeti,
Në kapelë sa ngrohtë fjeti!

- T’i ndërrojmë gjysh, sa më parë! -
Foli zogu zemërbardhë.

- Ti që bën veprim të mirë,
Fluturim të mbarë, o bir!

Gjyshi ëmbël përkëdhelë
Zogun në folenë-kapelë...

Historia e një kapeleje...

Një ditë, një plak thirri tre djemtë e tij dhe u tha:

-Në katin e dytë të shtëpisë kemi tri dhoma. Dua që secili nga ju 
të mbush një dhomë plot e përplot. Ai që do ta mbush i pari, do të 
fitojë një shpërblim të çmueshëm.

Djali i madh e mbushi dhomën me qymyr, i dyti solli leshin e deleve 
të kopesë, ndërsa i treti u ul të mendonte rreth mundit të vëllezërve 
të tij, ndërkohë që i vështronte me keqardhje...

Kaluan disa orë pune të lodhshme...

 “Sa keq!.. Përse vuajnë kaq shumë vëllezërit e mi?!” – mendonte 
i vogli, dhe... diç sillte nëpër mend.

Para se të përfundonte mbushja e dhomave nga vëllai i madh dhe 
vëllai i mesëm, i vogli ndezi katër qirinj të mëdhenj në katër qoshet 
e dhomës së tij. Ajo ndritte si kurrë ndonjëherë... Kur e pa babai, 
e vlerësoi dhomën e ndritur, e kuptoi menjëherë veprimin e djalit 
dhe çfarë kërkonte ai... Ai i dhuroi djalit të vogël pasurinë më të 
çmueshme që kishte në shtëpi, bibliotekën. 

- Çdo njeri, para së gjithash, duhet ta mbush dhomën e mendjes 
së tij me dritën e besimit, të dijes dhe të virtyteve! – tha plaku dhe 
pa se edhe në sytë e dy djemve po shkëndijonte një dritëz e re...

Përgatiti: Gilman Kazazi

Miq të dashur... Si jeni? Inshallah jeni mirë të 
gjithë... Kujdesuni për veten. Mendoj se nuk do të 
dëshironit të sëmureshit në këto ditë shkurti, por 
nganjëherë edhe kjo ndodh... Kur sëmuresh të vijnë 
njerëz për vizitë... Sepse dihet se, të vizitosh të së-
murin, është sevap... Sa herë që sëmurem, vijnë të 
më vizitojnë gjithë ata shokë nga lagjja e shkolla... 
Sidomos Gerti nuk mungon asnjëherë. Gjithmonë më 
vjen për vizitë... Sigurisht se këtë nuk e bën për të 
fituar sevape... Ka për qëllim tjetër gjë... Jua tregoj 
më vonë..

SHËNDETIT SHUMË MOS I BESO,
NË GJËRA TË FTOHTA MOS E TEPRO...
Teta Vjollca ishte sëmurë dhe qe shtruar në spi-

tal. Pak nga pleqëria, pak nga pakujdesia 
ajo kishte zënë shtratin. Duke thënë 
“Kam shumë të nxehtë!”, kishte 
pirë ujë të ftohtë akull dhe kish-
te ngrënë shalqi të ftohtë 
nga frigoriferi. E kishte la-
gur kokën me ujë të ftohtë 
dhe kishte futur këmbët 
në akull.

“Nuk më gjen gjë mua!.. 
Jam kockë e vjetër unë!” 
E çfarë pastaj se je 
kockë e vjetër? Këtij të 
ftohti nuk i reziston as 
eskimezi, e jo më “kocka 
e vjetër”!..

Më në fund kocka jonë 
e vjetër, teta Vjollca u 
kthye në shtëpi dhe filloi 
të rënkonte:

“Ay! Of! Uj-uj!..” E të 
tjera rënkime të pakup-
timta... 

Ekrem Bektash

“A do t’i afrohesh më frigoriferit?”
“Pse çfarë kam pirë?”
E mohon ujin e ftohë me akull që pinte pa ndalur... 

Sapo të shërohet, do të fillojë prapë të pijë ujë të 
ftohtë teta Vjollca...

MIKROBI KA LLOJET E TIJ,
BËJ KUJDES SE TË KAP DHE TY!..
Epo, çfarë të bëjmë? Ajo është sëmurë dhe ne du-

het të shkojmë e ta vizitojmë... Fqinjët e kishin vizi-
tuar sot... Ndërsa unë kam menduar të shkoj, sapo 
të dal nga shkolla. Gertin e kam fqinj, prandaj mendoj 
t’i them edhe atij të vijë me mua, dhe shpresoj se do 
të vijë... Shkova dhe i thashë, por ai më pyeti:

“E ç’punë kam unë atje?”
“Të vizitojmë një të sëmurë” - i thashë.

“Ëëë! Shko ti! Unë jam pak pa 
qejf... Mund të marr ndonjë mikrob 

atje...”
Fjalët e fundit i tha ndërsa 

po largohej... Ja pra, ky është 
Gerti i vërtetë!..

Njoftova nënën dhe u nisa 
për te spitali... Te dera më 
doli njëri përpara dhe më 
tha:

“Ora e vizitave mba-
roi!”

“Po unë në atë kohë 
isha në shkollë! Unë jam 
Memishxhani” - i tha-
shë.

“Edhe presidenti të 
jesh, nuk mund të hysh!” 
- më tha.

Kjo fjalë nuk më pëlqeu 
aspak...  

U SËMURA, PO RËNKOJ,
DOKTORIT FJALËN DUHET T’IA DËGJOJ!..

- tregim humoristik -

Vjollca: “Ah Memishxhan! Kam hëngra e piva 
gjëra të ftohta nga frigoriferi dhe u 
sëmura.”

Memishxhani: “Ma jep mua çelësin e shtëpisë 
dhe të shpëtoj unë nga të gjitha gjërat 
e ftohta të frigoriferit.”

“Ta tregoj unë ty ndryshimin mes presidentit dhe 
Memishxhanit!..” – thashë me vete.

Shkova një herë rreth e qark... Pastaj hyra nga 
dritarja e depos së qymyrit... Rreth e rrotull ishte 
errësirë dhe kundërmonte erë të keqe... Eca nëpër 
korridore të errëta... Kur ç’të shoh, përpara më doli 
Gerti...

“Gerti!” - i thirra.
“Unë nuk jam Gerti... jam mikrobi!” - më tha.
“Po si është e mundur?.. Ti i ngjan aq shumë atij!”
“Ti na përngjason, sepse unë nuk dua aspak t’i ngjaj 

atij!”
U habita... I ngjante aq shumë Gertit... Pastaj 

mikrobi që kisha përballë, u dyfishua, u dyfishua, u 
shumëfishua... Çdonjëri prej tyre i ngjante Gertit... 
E kuptova se nuk mund të përballesha me aq shumë 
Gertë dhe u largova menjëherë...

Ngjita shkallët, kalova nëpër vende të çuditshme, 
por në asnjë mënyrë nuk po e gjeja dhomën ku ishte 
shtruar teta Vjollca... U dërmova... Nga pas dëgjova 
një zë... U ktheva të shihja dhe thërrita:

“Kush je?”
“Jam mikrobi i teta Vjollcës”,- më tha. “Eja të të 

çoj tek ajo!”
Deshi të më kapte për dore, por nuk e lashë... Ai eci 

përpara meje dhe ja, e gjetëm dhomën e teta Vjoll-
cës. Mikrobi, sapo hyri brenda, u zhduk... Ndërsa teta 
Vjollca u gëzua shumë kur më pa.

“Aaa! Mirë se erdhe Memishxhan!”, - më tha.
U afrova ta përqafoja, por më tha:
“Mos mu afro shumë se merr ndonjë mikrob!”
“Mos u shqetëso!”, - i thashë “ E njoh unë atë.” 
Pastaj e përqafova... U gëzua shumë. Edhe unë po 

ashtu. U ula dhe biseduam gjatë. Në fund kërkova leje 
për t’u larguar. E përqafova sërish teta Vjollcën dhe 
ajo më puthi mua. Nuk kisha aspak frikë nga mikrobi. 
Sidoqoftë e njihja atë dhe Gertin. 

KËSHTU E KA MEMISHXHANI,
THUAJ ÇFARË TË TË DOJË XHANI...
Të gjitha këto ia tregova edhe nënës... Në fillim ajo 

ngrysi pakëz vetullat dhe më tha:
“Askush nuk duhet ta përngjasojë shokun me mi-

krobin!..”
“Ke të drejtë mami!” -  i thashë.”
“Atëherë, këtu e tutje do të kalosh mirë me Ger-

tin!”
“Nuk mund të të premtoj mami.”
“Po kështu bëhesh shembull i keq!”
“Unë jam Memishxhani, mami!.. Le të mos më marrin 

mua për shembull. Të mos veprojnë si unë... Unë jam 

Memishxhani dhe nuk ka tjetër si unë në botë!.. Unë 
jam Memishxhani, apo nuk është kështu, o shokë?.. 
Unë jam Memishxhani!..

Mami akoma më shikonte e vrenjtur:
“Po unë nuk dua të jem mami i një Memishxhani të 

tillë!” - më tha...
Më erdhi keq për të...Buza m’u dridh dhe më rro-

dhën lotët...
“Çfarë të bëj mami?.. Unë kështu jam... Jam Me-

mishxhani!” - i thashë.
Mami më puthi në faqe dhe më tha:
“Mundohu sa të mundesh që të jesh fëmijë i 

mirë.”
Ndërsa unë i premtova se nuk do t’u tregoja sho-

këve në shkollë për ato që ndodhën...

ÇDO GJË DUKET PËR MREKULLI
EDHE VIZITË, EDHE TREGTI...
Gerti ishte treguar më i shpejtë dhe kishte treguar 

se unë kisha qenë në spital:
“Mos iu afroni shumë, sepse mund të ketë marrë 

ndonjë mikrob!” - kishte thënë.
Këto m’i tregoi Myzaferi. Ai mban gjithmonë anën 

time. Prandaj dhe e kishte pyetur Gertin:
“Pse shkon ta vizitosh Memishxhanin, atëherë kur 

sëmuret?”
“Shkoj, sepse  mamaja e tij na qeras me shumë 

pasta e gjëra të tjera të mira.”
Unë nuk do të them asgjë, sepse i kam dhënë fja-

lën mamit. Nëse keni për të thënë ju ndonjë gjë për 
Gertin, thuajeni!.. Mirëmbetshi!..

Gerti: “Ti ke thënë për mua se jam mikrob. A 
është e vërtetë?”

Memishxhani: “Nuk di ç’të them, së pari duhet 
të të shoh me mikroskop.”

Po ecja në rrugën kryesore të qytetit 
tim. Ishte ora, kur nxënësit po dilnin nga 
shkolla. Pashë që edhe ca fëmijë të vegjël 
mbanin në duar celular. Këta vogëlushë 
nuk kishin biznese, ishin vetëm ca fëmijë 
të vegjël që po dilnin nga shkolla.

Pyeta veten: “Çfarë nevoje kanë ata, 
për celular? Mos është celulari një mjet 
i ngjashëm me lapsin, fletoren dhe go-
mën? Fatkeqësisht fëmijët e ditëve të 
sotme më parë marrin në dorë telefonat 
se mjetet shkollore. A është me të vër-
tetë i nevojshëm telefoni për një fëmijë? 
A është një nevojë e domosdoshme për 
të?” 

Një ditë kisha shkuar për vizitë. Në atë 
shtëpi, fëmija i vogël i familjes po i për-
gjërohej motrës së vet të madhe që ta 
merrte në telefon kur të ishte në shkollë. 
Kur e pyeta përse e kërkonte një gjë të ti-
llë, ai më tha se donte që të shiste mend 
tek shokët e klasës. Pra, ai dëshironte t’i 
tregonte shokëve që kishte telefon. Nga 
kjo kuptova që fëmijët i përdorin telefo-
nat për t’i shitur mend të tjerëve, jo se 
kanë nevojë për to. 

Mendoj se arsyeja kryesore që fëmijët 
tonë nuk janë të suksesshëm në shko-
llë, është telefoni celular. Një fëmijë që 
ka telefon në xhepin e vet dhe internet 

Mehmet Xhoshar

TElEfonaT cElUlaRë

në shtëpi, e kalon të gjithë kohën duke 
shikuar filma, këngë apo ndeshje futbolli. 
Ai me siguri nuk do të heq dorë nga këto 
dëfrime dhe në këtë mënyrë nuk do të 
ketë kohë për të mësuar. 

Unë njoh fëmijë që kanë telefon dhe 
internet në shtëpi, dhe që janë shumë 
të dhënë pas ndeshjeve të futbollit. Pri-
ndërit i dërgojnë këto fëmijë në shkolla 
private e në kurse private por pa asnjë 
rezultat. Nga ana tjetër shikojmë fëmijë 
që vijnë nga familje të varfra, por që janë 
shumë të suksesshëm në shkollë. Ato nuk 
marrin mësime private, ato janë thjesht 
fëmijë që i mësojnë me dëshirë mësimet 
e tyre të shkollës. Ato nuk kanë as tele-
fona celularë, as internet.

Teknologjia mund të jetë shumë e rre-
zikshme, nëse nuk përdoret ashtu siç 
duhet. Fatkeqësisht, pjesa më e madhe 
e të rinjve tanë nuk përfiton dot nga ana 
pozitive e teknologjisë. Ata vetëm dëmto-
hen prej saj duke e vrarë kohën me gjëra 
të padobishme.

Në gazetën londineze The Guardian, kam 
lexuar këtë lajm: “Një e treta e të rinjve 
mes moshës 16 dhe 20 vjeçare parapël-
qen shkëmbimin e mesazheve përpara 
çdo lloj tjetër komunikimi.” Sigurisht që 
mesazhet janë më të lira se telefonatat, 

por mos të harrojmë që shkrimi i mesa-
zheve na merr shumë kohë të çmuar. 

Një i ri kishte pranuar që nëse dikush i 
shkruan : ‘Mirëmbrëma!’, ai i kthen për-
gjigje: ‘Mirëmbrëma!’, pastaj shkëmbejnë 
mesazhe për një orë të tërë. Pra, bëjnë 
biseda të padobishme.

Një shkrim tjetër tek gazeta londineze, 
Daily Telegraph thotë: “ Një e keqe tjetër 
që vjen nga shkëmbimi i mesazheve ësh-
të edhe fakti që, të rinjtë dhe fëmijët nuk 
mund të kontrollohen nga askush, teksa 

janë duke shkruar me shokët e tyre.”
Prindërit duhet të mendohen mirë për-

para se t’i blejnë fëmijës një telefon ce-
lular. Ata duhet të diskutojnë me fëmijën 
dhe të kuptojnë nëse ka apo jo nevojë 
për një gjë të tillë. Në qoftë se shikohet 
e arsyeshme marrja e telefonit, prindërit 
duhet të jetë shumë të kujdesshëm dhe 
duhet që ta kontrollojnë fëmijën e vet. 
Sepse telefoni është një përgjegjësi  e 
papërballueshme nga një fëmijë apo nga 
një i ri.

Hëna po bisedonte me dy yje të zjarrtë, 
kur, papritur, u tha:

-Erdhi ora ime!..
-Si..?! Kaq shpejt..?! Ku po shkon?!.. – 

pyetën yjet dhe pulitën sytë me keqardhje.
-Larg do të shkoj, larg do të udhëtoj..., - 

qeshi hëna. Do të shkoj në pyllin me lisa e 
pisha, ku ylberi i dhuron shallin e tij shu-
mëngjyrësh, sapo pushon shiu. Është një 
pyll mikëpritës. Aty ndien aromë gjelbrimi 
dhe qetësi nate... 

-Të vijmë edhe ne? – iu lutën syzjarrtët.
-E kush nuk i do, miq, yjet!.., - qeshi për-

sëri hëna. Sonte, udhëtimi do të jetë më i 
bukur, do të jetë me dritë yjesh!.. – Yje të 
dashur, të mos vonojmë!..

Hëna syverdhë, e shoqëruar nga dy yjet 
syzjarrtë, nisi udhëtimin e saj... Ec e ec, ec 
e ec... Pas disa orësh, arritën në pyllin me 
lisa e pisha. Në këtë orë pylli po flinte.

-Kemi ardhur në një orë, kur pylli po fle..., 
- u tha Hëna dy yjeve-miq.

-Po tani, ç’të bëjmë?... – pyeti ylli i Bar-
dhë.

-Ku të shkojmë?!.. –Këtu, vetëm nata shë-
tit në pyll..., - ia priti ylli që kishte formën 
e Peshkut të Artë.

-...

-Sikur... të udhëtojmë më thellë pyllit. 
Ndoshta, dikush mund të jetë zgjuar në këtë 
orë... Mund të trokasim edhe në ndonjë por-
të..., - tha ylli i Bardhë.

-Mos kemi ardhur me vonesë? – u kujtua 
të pyeste ylli që kishte formën e Peshkut 
të Artë.

-Jo, unë e pashë orën time. Në këtë orë 
unë, zakonisht, udhëtoj..., – foli  Hëna e 
çuditur.

-Sikur... të kërkojmë një fole zogu. Ndosh-
ta gjejmë zgjuar ndonjë nënë, se zakonisht 
nënat flenë të fundit..., - këmbënguli ylli i 
Bardhë. 

-Shshsht, mos fol me zë të lartë se mos 
zgjon..., - tha ylli që kishte formën e Pesh-
kut të Artë.

Fjalët e kujdeshsme të yllit, bënë që Hëna 
të marrë në fytyrë ndriçimin e mëparshëm. 
Hëna dhe dy yjet udhëtuan me dritë hëne 
e me dritë yjesh. Ec e ec, ec e ec... më në 
fund gjetën një fole. Një zog po flinte paq 
siç fle një zog.

-Mua më ngjan si një zog i porsalindur...
-Kurse mua si një zog ëndërrimtar...
-Unë s’mund t’i them as mirëmbrëma! 

– tha Hëna e dëshpëruar. – Nuk mund ta 
zgjoj... Ende s’po kuptoj se ç’po ndodh kë-
shtu?!..

Ora e Hënës

- përrallë -

-Mos u mërzit, mikja Hënë! Mos e humb 
durimin!.. Zogu, siç duket, është lodhur 
nga fluturimi. Me të ardhur nata e ka zënë 
menjëherë gjumi, - ndërhyri ylli i Bardhë. 
– Gjumë të ëmbël, zog! Të udhëtojmë për-
sëri... Të shkojmë te ndonjë pishë se, mos e 
gjejmë zgjuar ketrushin sylarushin...

Por, ah!-si zogun, edhe ketrushin sylaru-
shin e gjetën në gjumë. Bile, ketrushi kishte 
mbështetur kokën pas një stike.

-Gjumash i madh, ky ketrushi!
-Ule zërin, se e zgjon... Ketrushët nuk janë 

gjumashë, e kanë gjumin e lehtë si një boçe 
pishe.

-Ç’të bëjmë?!.. – i pyeti Hëna.
-Sikur të shkojmë te liqeni Sykaltër e të 

freskohemi, - ia priti ylli që kishte formën 
e Peshkut të Artë.

-Po, - tha Hëna e lodhur, e cila ishte gati 
në të qarë.

Ec e ec, ec e ec dhe arritën te liqeni. , 
dëgjuan Sykaltrin, që u tha:

-Shshshsht, mos bëni zhurmë, se trazoni 
valët e mia! Në këtë orë po flenë... Ju duket 
e çuditshme, por ato po flenë, janë lodhur 
nga valëzimi...

-Po tani?!.. Si shkoi kjo punë në këtë 
orë?!.. – tha Hëna dhe nga syri i shpëtoi 
një lot. Udhëtuam në pyll e nuk takuam 
asnjë banor. Shkuam edhe te liqeni e valët 
i gjetëm në gjumë... Tani nuk kemi ku të 
shkojmë më?..

-E ke gabim, moj Hënë! – foli një zë.
-Cili jeni ju?! – pyeti Hëna e çuditur dhe 

mbajti lotin.
-Jam një zog. Më quajnë Buf. Ju ndoqa 

pas... Sepse, çdo gjë që shushurit mbi gje-
the, çdo gjë që vrapon, mua më ngjan si mi. 
Kur ju pashë, ju njoha menjëherë. Rrugës 
i dëgjova të gjitha bisedat. Ti, Hënë, nuk 
ke pse përlotesh. Zogu, ketri, valët në li-
qen..., e plot banorë të pyllit; edhe mua që 
po shihni që jam zgjuar, nuk e kemi njëlloj 
orën si tënden, moj Hënë! Secili ka orën e 
vet. Secili ecën, bën punët, lodron, pushon... 
me orën e vet. 

-Po unë mendova se..., - tha Hëna e fytyra 
i ndriti përsëri.

-E shikon, sonte mësuam diçka që nuk e 
dinim... - foli ylli i Bardhë.

-Duhet të vijmë më herët që t’i takojmë 
miqtë e pyllit..., - ia priti ylli që kishte for-
mën e Peshkut të Artë.

-Para se të udhëtojmë duhet të njohim 
Orën e Pyllit, - tha Hëna.

-Të lumtë, e gjete! Je e zgjuar, moj Hënë!.. 
– tha bufi duke qeshur e fluturoi në errësirën 
e natës.

Hëna, e shoqëruar nga dy yjet syzjarrtë 
shëtitën edhe pakëz në pyll. Më pas morën 
udhën drejt qiellit. Shkëlqenin e ndritnin si 
asnjëherë... Eh, sa kishin për të treguar!.. 



Ish një mbret, ish një mbretëre-
shë, kishin një vajzë të vetme. Dhe 
vajza ish e bukur dhe e mençur, 
dhe aq e gëzueshme, sa qeshte ditë 
për ditë më shumë herë sesa ko-
kërrza ka shega.

Pallati i mbretit, kopshti i pa-
llatit, shelgjet e kopshtit, fletët e 
shelgjeve tundeshin nga të qeshu-
rit e princeshës. Kur dilte dielli, kur 
dilnin yjet, kërciste gaz’i së bijës së 
mbretit. Dhe kur bëheshin mbledh-

je, darkë, festë në pallat, të 
qeshurat e princeshës ish 

më i hijshmi i çkëlqimevet. Qeshte 
shumë, po qeshte bukur. S’kish një 
të qeshur të marrë e të sëmurë, 
po një të qeshur të ri e të dashur, 
tingëllimi i zileve në qafë të shqe-
rravet në verë, të pëshpëriturit e 
erës nëpër gjethe.

Po një ditë vdiq mbretëresha dhe 
princeshës iu mvroj pak buza. Një 
natë vdiq mbreti dhe prince-
shës iu pre gazi. Dhe pak 
kohë pastaj goditi  që ra 
zjarri në pallat dhe e 
dogji. Dhe princesha, e 

E bija E mbrEtit 
dhE trëndafiLit

Faik Konica

mbetur e varfër e e vetme, ndjeu 
për të parën herë trishtimin.

Me zemër të fryrë nga pshërë-
timët, e bija e mbretit u vesh si 
fshatare, mori një stap  në dorë 
dhe doli nga dheu i t’et duke qarë. 
Loti i parë që derdhi mbë dhe dhe 
menjëherë dolli një rrënjë trëndafi-
li, e gjatë e bukur, me degë shumë. 
E kudo që derdhte lot princesha, 
mbijin trëndafij. E ngaqë të qarët 
e saj s’kish pushim, e t’ecurit e saj 

s’kish qëndrim, trë-
ndafijt, mbijn’ në të 
katër anët e botës.

Një ditë, princesha e lodhur e 
trishtuar më tepër se ditët e tje-
ra, arriti në qytet t’Ispahanit, në 
Persi. Atje qëndroi në një gur dhe 
qau tri ditë; prandaj Ispahani ësh-
të qyteti ku janë më të bukurit trë-
ndafij të botës.

Më në fund të ditës së tretë prin-
cesha e mjerë vdiq dhe trupi i saj 
u kthye dhe u bë trëndafil, degët 
e të cilit duallën më sipër se gjithë 
të tjerët.

Marrë nga gazeta “Drita”, 21 shkurt 1993

Gjeni se cila është hija e saktë e fotos!

Kemi dy enë me ujë, 
por ato nuk qendrojnë 

në ekuilibër. Që këto 
dy enë të qendrojnë 

në ekuilibër çfarë 
duhet bërë? 

Në të majtë janë vendosur 10 kuti 
sipër njëra-tjetrës. Sipas logjikës 
disa nga këto kuti duhet të bien 
poshtë. Gjeni se cilat kuti duhet 

të bien poshtë?

Mëposhtë janë vendosur emrat e 8 shteteve, të cilëve u mungojnë disa shkronja.
Gjeni shkronjat që mungojnë!

Bebi i vogël ka 
humbur topin dhe 

s'po e gjen dot.
Ndihmojeni atë!

Gjeni vendin e duhur të pjesëve të vogla 
të fotos që është vendosur poshtë.

J  P    I

S  A    ë B    lG  rI D    i  Ar  ë T  r  I

E    i  t G    r  ANI A  S  rA  I



30

Ti më pëlqen shumë, 
more, Nastradin 

Hoxha. Sa i zgjuar dhe 
i ditur që je!

Faleminderit, bir!

Do të doja shumë të 
isha në vendin tënd.

Të të kaloj menjëherë në 
vendin tim, bir. Me të vërtetë?!

Kjo është krejt kollaj. 
Unë po shkoja të pastroja ahurin, 

tani shko pastroje ti në vendin tim, 
kaq, mbaron kjo punë.

EJANi 
E bliNiii… 

KAM SPiNAq… 
qEPË… MARUlE…

Aaa! Hysen, pse e ke ngarkuar 
mbi shpinën tënde shportën? 

Ku e ke gomarin? Mos 
vallë ka ngordhur?

Jo, jo! Nuk ngordh kollaj ai… 
Kishte këputur litarin, kishte 
hyrë në kopsht dhe i kishte 
ngrënë të gjitha perimet…

Po 
pastaj?

E ndëshkova 
duke e mbyllur 

në ahur…

